
ՆԵՐԱԾՈՒԹՅՈՒՆ 

Հետազոտության թեմայի արդիաականությունը պայմանավորված այն 

հանգամանքով, որ բնապահպանական խնդիրների մասին դպրոցականների 

իրազեկվածությունը չափազանց  կարևոր է: Անձի վրա նպատակաուղղված 

ազդեցության համակարգ, պետության հանդեպ քաղաքացիական պարտքի և 

բարոյական պատասխանատվության զգացում ձևավորելու համար շրջակա 

միջավայրը, բնության և նրա ռեսուրսների նկատմամբ զգույշ վերաբերմունքը 

բնապահպանական վտանգների հաղթահարման ամենակարևոր միջոցն է: 

Դպրոցականների էկոլոգիական մշակույթի ձևավորման խնդիրը 

մանկավարժության մեջ կարևոր տեղ է զբաղեցնում և պահանջում է համակողմանի 

դիտարկում և խորը ուսումնասիրություն ոչ միայն տեսական, այլև երեխաների հետ 

գործնական աշխատանքի կազմակերպման մակարդակում: 

Հետազոտական աշխատանքի նպատակն է ցուց տալ, որ կրթության 

արդիականացման ներկա փուլում անհրաժեշտություն է առաջանում նորացնել նաև 

էկոլոգիական կրթության տեսական և գիտամեթոդական հիմքերը 

Բնագիտական կրթության հիմնական խնդիրը շրջակա միջավայրի 

պահպանությանն առնչվող հարցերի վերաբերյալ սովորողների իրազեկության 

բարձրացումն է և այդ հարցերի լուծմանը նրանց մասնակցությունըֈ Էկոլոգիական 

կրթությունն իր մեջ կրում է ոչ միայն կրթական, ուսուցողական, այլև 

դաստիարակչական և իրազեկման գործառույթներֈ Այս դեպքում էկոլոգիական 

կրթությունը դիտարկվում է որպես յուրօրինակ հասարակական-մշակութային 

գործունեությունֈ  

Հետազոտական աշխատանքի խնդիրներն են` 

Ներկայացնել, որ նախագծերի միջոցով աշակերտների մոտ զարգանում է 

 Նոր գաղափար առաջ քաշելու,  

 Գիտելիքները գործնականում կիրառելու, 

 Գաղափարներն իրականություն դարձնելու, 

 Նախագծերը մշակելու և կառավարելու, 

 Նախաձեռնողականության և գործարարության կարողություններ: 

    ԲՆԱԳԻՏԱԿԱՆ  ԹԵՄԱՆԵՐԻ ՈՒՍՈՒՑՈՒՄԸ ՆԱԽԱԳԾԱՅԻՆ ՏԵԽՆՈԼՈԳԻԱՅՈՎ 

Էկոլոգիական պատկերացումների բովանդակության մեջ ներառված են բնության 

մի շարք երևույթներ, բնակավայրի, մշակովի բույսերի, վայրի և ընտանի 

կենդանիների, անվտահգ կենսագործունեության, առողջ ապրելակերպի մասին 

տեղեկություններ1: Բնությունը երեխայի վրա ներազդելու հզոր միջոց է և 

դաստիարակելու լավագույն մեթոդ, մարդկության կարևորագույն հատկանիշը 

գիտելիքներ ձեռք բերելու ձգտումն է, իսկ ուսուցման պարագայում իմացության 

խթանը ճանաչողական հետաքրքրությունների բավարարման և մտահորիզոնի 

ընդլայման պահանջն էֈ Բնության միջոցով դաստիարակել երեխային, նշանակում է՝ 

ձևավորել որոշակի գիտելիքներ, վերաբերմունք, մտածողություն, 

աշխարհաճանաչում, աշխարհասիրություն, գեղարվեստական ունակություններֈ 

Ամենուրեք կան ծաղիկներ, պարտեզներ, թռչուններ, միջատներ, շրջակայքում 

անտառ, դաշտ և այլնֈ Այդ առումով բացառիկ է էքսկուրսիաների, զբոսանքների, 

զրույցների անցկացվող դիտումների դերըֈ Դրանց շնորհիվ երեխան անմիջական 

առնչվում է բնությանը, ձեռք բերում որոշակի գիտելիքներֈ Դիտումների ընթացքում 

երեխան հնարավորություն է ունենում ծանոթանալու և տեսնելու առարկան, 

երևույթըֈ Այդ ընթացքում ձևավորվում են իմացական գիտելիքներ, սերմանում է 

տեսնելու կարողությունֈ Ցանկալի է, որ նրանք տեսնեն, թե ինչպես են առաջանում և 

բացվում բողբոջները, սկսում դեղնել տերևները, ինչպես են փթթում ծաղիկները և 

հասունանում պտուղներըֈ Դիտումների ընթացքում երեխաները ձեռք են բերում 

համեմատելու, նկարագրելու, կանխագուշակելու, հաղորդակցվելու, դասակարգելու 

և չափումներ կատարելու կարողություններ1 ֈ  

«Ես և շրջակա աշխարհը» ինտեգրված դասընթացն իրապես 

նպատակաուղղված է կրտսեր դպրոցականների էկոլոգիական կրթության և 

դաստիարակության իրականացմանն ու սոցիալականացմանը: Բնապահպանական 

                                                             
1
 Ասատրյան Լ., Կարապետյան Ն., «Ես և շրջակա աշխարհը» ինտեգրված դասընթացի դասավանդման մեթոդիկա, Ե., 2016, 
էջ 64: 

պատկերացումները ներառում են որոշակի տեղեկություն մարդու՝ որպես 

կենսաբանական էակի մասին: Կրտսեր դպրոցականը ծանոթանում է մարդու 

օրգանիզմի կառուցվածքային որոշ առանձնահատկությունների, ճանաչում մարդուն 

և գիտակցում, որ մարդը բնության մի մասնիկն է2: 

Ինչպես արդեն նշեցինք, էկոլոգիական կրթությունը մի համակարգ է, որը 

միտված է երեխաներին մեջ ձևավորել էկոլոգիական մշակույթ: Սակայն այդ 

կրթությունը ունի ընթացիկ գործընթաց, որը իրականացվում է դաստիարակությամբ:  

Էկոլոգիական դաստիարակությունը էկոլոգիական գիտելիքների, ունակությունների 

ու հմտությունների ստացման և յուրացման ընթացքն ու արդյունք է, որը 

նպատակաուղղված ձևով կազմակերպվում և հետևողականորեն իրականացվում է 

կրթական, գիտակրթական ու դաստիարակչական հաստատություններում կամ 

ինքնուրույնֈ Էկոլոգիական դաստիարակության գործընթացի հաջող 

կազմակերպման համար առաջին հերթին անհրաժեշտ է հստակեցնել նրա 

նպատակն ու խնդիրները: Եվ քանի որ կրտսեր դպրոցականների էկոլոգիական 

դաստիարակությունն անձի անընդհատ էկոլոգիական դաստիարակության առաջին 

աստիճանն է, ապա նրա նպատակն ու խնդիրները որոշվում են ընդհանուր 

էկոլոգիական դաստիարակության հայեցակարգի հիման վրա: Էկոլոգիական 

դաստիարակության հայեցակարգի համաձայն՝ էկոլոգիական դաստիարակությունը 

ուսուցման, դաստիարակության, մտածողական, հուզազգացմունքային ամբողջական 

գործընթացն է: 

Այդ որակները ձևավորվում են բնաճանաչողական և բնապահպանական 

տեսական և գործնական գիտելիքների, կարողությունների, արժեքային 

կողմնորոշումների, շրջակա միջավայրում վարքի և գործունեության 

հասարակականորեն և բնապահպանության օրենքով սահմանված նորմերի 

յուրացման միջոցով:   Էկոլոգիական դաստիարակության նպատակը էկոլոգիական 

մշակույթի ձևավորումն է, որը դրսևորվում է շրջակա միջավայրի և նրա 

ամբողջության պահպանման նկատմամբ երեխաների պատասխանատու 

                                                             
2
 Ասատրյան Լ., Կարապետյան Ն., «Ես և շրջակա աշխարհը» ինտեգրված դասընթացի դասավանդման մեթոդիկա, Ե., 2016, 
էջ 64-65: 

վերաբերմունքի մեջ, որի հիմքում ընկած են հասարակության մեջ ընդունված 

բարոյական և իրավական նորմերը: «էկոլոգիական  դաստիարակություն» 

հասկացության էությունը բնութագրվում է որպես աճող սերնդի ուսուցման, 

դաստիարակության, զարգացման անընդհատ գործընթաց՝ ուղղված ընդհանուր 

էկոլոգիական մշակույթի և էկոլոգիական պատասխանատվության ձևավորմանը՝ 

իրեն հարազատ մարդկանց, իր երկրի և մոլորակի ճակատագրի նկատմամբ: 

Բնագիտանական կրթությունը հիմնվում է «զգաց-մունք-փորձառություն-

հայեցողություն-գործողություն» գործառութային շղթայի վրաֈԱյս դեպքում սովորողը 

ոչ միայն ստանում է հիմնախնդիրների վերաբերյալ գիտե-լիքներ, այլև էկոլոգիական 

փոփոխվող իրավիճակներում (տեղական,տարածաշրջանային և համընդհանուր) 

որո-շումներ կայացնելու և արժևորվելու համարֈ 

Էկոլոգիական խնդիրները պարբերաբար մարտահրա-վերներ են նետում 

ազգաբնակչությանըֈ 

Էկոգիտելիքների ու դրանց պրակտիկ կիրառման խըն-դիրը բավական բարդ էֈ 

Մարդկային գործնեության բազմաթիվ ոլորտներում օգտագործվում է 

նախագծային մեթոդըֈ Նախագիծը նպատակային բարդ աշխատանք է; 

Կրթական նախագծային տեխնոլոգիան կիրառելի է և բնագիտական,և 

հասարակական դասընթացներ կազմակերպելիսֈ Որպես արդյունք սովորողները 

ստեղծում են ՎԵԲ-կայքեր,էքկուրսիաներ,ճամբարներ և այլնֈ 

Հարկավոր է հաշվի առնել բնագիտության թեմայի 

արդիականությունը,աշխատանքի որակը,աշխատանքի արդյունքը,ինտեգրված 

լինելըֈ  

Սովորողների տարիքով,հետաքրքրությունով պայմանավորված ուսուցիչը 

պետք է տարբերակի,սահմանազատի ըստ բարդության աստիճանիֈ Նախագծի 

անցկացման ձևը պայմանավորված է դրա տեսակովֈ 

Այդ ուղղությամբ աշխատանքները կարող են անցկացվել դասարանում, 

դասարանից դուրս ֈ 

Նախագծի տեխնոլոգիայով կարելի է աշխատել ,օրինակ 5-րդ դասարանում  

« Բնության պահպանության» թեման անցնելիսֈ 

Նախագծին նախորդող նախապատրաստական փուլը ներառում է 

հետևյալ քայլերըֈ 

Ուսուցիչը ներկայացնում բնության  պահպանության 4 կարևոր 

հիմնախնդիրները ապահովելով սովորողների հետաքրքրությունը ֈ 

Նա սովորողներին ծանոթացնում է նախագծային տեխնոլոգիայով 

աշխատանքային գործնեությանը,կանոններին,ձևավորում է նախագծային խմբեր՝ 

հաշվի առնելով սովորողների հետաքրքրությունը, անհատական կարողությունը, 

հստակեցնում ձևավորած խմբերում կատարվելիք աշխատանքները, ընտրում է 

յուրաքանչյուր խմբի ղեկավար, որոշում է յուրաքանչյուր խմբի անելիքները՝ 

չափորոշիչային պահանջներին համապատասխանֈ  

Պլանավորման փուլում հիմախնդրի լուծման առաջարկվում են 

վարկածներ,քննարկվում են հնարավոր արդյունքները, որոշվում են աշխատանքների 

իրականացման ժամկետները,կազմվում  է աշխատանքային պլանֈՀանձնարարվում է 

տեղեկատվության հավաքագրում ըստ կազմած հարցաշարիֈ 

Հետազոտատական փուլը ներառում է հետևյալ քայլերը․ 

 տեղեկատվության հավաքում և մշակում, 

 պատրաստում են եզրահանգումներ՝ հիմնավորվում են ընտրված թեման 

խնդիրները և ենթադրվող վարկածները, 

 հետազոտության արդյունքների ձևակերպում, 

 աշխատանքի ներկայացման պատրաստում: 

Արդյունքների ներկայացման փուլը ներառում է հետևյալ քայլերը՝ 

 արդյունքների նախապատրաստում, 

 ցուցադրում, 

 շնորհանդես , 

 աշխատանքների քննարկում, 

 գնահատում:Պ 

Նախագծային աշխատանքի արդյունքում կարելի տարբեր ռուբրիկներով համալիր 

ձևով գնահատել յուրաքանչյուր մասնակցի գիտելիքները կարողությունները և 

հմտություններըֈ 

Էկոլոգիական դաստիարակության միջոցով պետք է անհատի 

աշխարհաճանաչողությունը զարգացնել և հասցնել այնպիսի մակարդակի, որի 

շնորհիվ նա ընդունակ կլինի իր խմբի համար կենսական անհրաժեշտություն 

ունեցող հարցերի լուծման առումով պատասխանատվություն կրելու (գիտակցական 

մոտեցման ցուցաբերում):  Այս տեսակետներից ելնելով՝ մանկավարժները 

առանձնացնում են էկոլոգիական դաստիարակության հետևյալ խնդիրները, որոնցից 

կրտսեր դպրոցականի տարիքի համար կարևորում են հետևյալները՝ 

 շրջապատի նկատմամբ ճիշտ վարվելակերպի մշակում 

 քաղաքացու դաստիարակում 

 հասարակության մեջ ընդունելի մարդկային փոխհարաբերությունների 

հաստատում: 

Իսկ էկոլոգիական կրթությունը անընդմեջ գործընթաց է, որը 

նպատակաուղղված անձի ազգաբնակչությանը էկոլոգիական գիտելիքների 

ուսուցմանը, էկոլոգիական դաստիարակությանը, էկոլոգիական մշակույթի 

արմատավորմանը, բնապահպանության, շրջակա միջավայրի պահպանության 

բնօգտագործման և էկոլոգիական անվտանգության բնագավառում անձի ճիշտ և 

խելամիտ կողմնորոշմանը, ունակությունների դրսևորմանը և վարքագծի 

ձևավորմանը: Էկոլոգիական դաստիարակությունը էկոլոգիական մշակույթի հիմքն 

ու անբաժանելի մասն է, շրջակա միջավայրի նկատմամբ բարոյագիտակցական 

վերաբերմունքի մակարդակի բարձրացմանը նպատակաուղղված անընդմեջ, 

համակարգված գործընթաց, որը հնարավորություն է տալիս քաղաքացիներին ձեռք 

բերել գիտելիքներ և կարողություններ, ձևավորել հմտություններ և բացահայտել 

ունակություններ, դրսևորել բարոյական չափանիշներ և վարքագիծ` բնության հետ 

փոխներգործության ընթացքում: Էկոլոգիական գիտելիքը հասարակական 

իմացության այն ոլորտն է, որը նպատակաուղղված է շրջահայաց բնօգտագործմանն 

ու մարդու առողջության համար անվտանգ շրջակա բնական միջավայրի 

ապահովմանը: Էլոգիական գիտելիքների նկատմամբ հասարակության ամեն մի 

անձին անհրաժեշտ գիտելիքների նվազագույն ծավալը ծառայում է անվնաս ու 

սակավաթափոն արտադրության, բնական պաշարների և էներգիայի խնայողության, 

տնտեսական և այլ գործունեության, ինչպես նաև շրջակա բնական միջավայրի 

վերականգնման և դրա նկատմամբ հոգատար վերաբերմունքի ձևավորման 

նպատակին: Էկոլոգիական մշակույթը մարդու և բնության ներդաշնակ 

փոխազդեցության զարգացման մակարդակն է, որը բնութագրվում է մարդկության 

կողմից էկոլոգիական հիմնախնդիրների առաջնահերթ լուծման գիտակցությամբ ու 

գիտական հիմնավորվածությամբ, ինչը նպաստում է առողջ ապրելակերպին, 

սոցիալ-տնտեսական կայուն զարգացմանը, երկրի և յուրաքանչյուր անձի 

էկոլոգիական անվտանգությանը, սերունդների համերաշխությանը՝ օգտագործելով 

բնության հնարավորությունները: 

Վերը նշվածների վերաբերյալ տարրական ու առաջնային գիտելիքները 

աշակերտները ստանում են 2-րդից 4-րդ դասարաններում «Ես և շրջակա աշխարհը» 

առարկայի շրջանակներում:  

«Ես և շրջակա աշխարհը» առարկան ունի էկոլոգիական դաստիարակության 

մեծ ներուժֈ Առարկայի բովանդակության ուսումնասիրման ընթացքում       

սովորողները ծանոթանում են շրջակա աշխարհին, այնտեղ կատարվող բնական   

երևույթներին, օբյեկտներին, մարդ - բնություն փոխհարաբերություններին, սովորում   

են ճանաչել իրենց օրգանիզմը, յուրացնում օրգանիզմի խնամքի և հիգիենայի 

կանոնները, ձեռք բերում հաղորդակցվելու, համագործակցելու կարողություններ, 

ձևավորվում է էկոլոգիական գիտակցություն առողջ ապրելակերպի մշակույթ: 

Էկոլոգիական կրթության և դաստիարակության նպատակն է աճող սերնդին 

ծանոթացնել բնության, շրջակա միջավայրի առանձնահատկություններին, 

պարզաբանել բնության կարևորագույն օրենքները և այն ուղիները, որոնց միջոցով 

կարելի Է պահպանել ու վերարտադրել բնությունը: Անհրաժեշտ է մանկական 

տարիքից նպատակաուղդված ձևով դաստիարակել պատասխանատվություն մեզ 

շրջապատոդ միջավայրի նկատմամբ: Իսկ դրա իրականացումը հնարավոր Է 

հիմնականում սովորողների ճանաչողական գործընթացում, մասնավորապես, երբ 

նրանք ծանոթանում են Հայաստանի բուսական և կենդանական աշխարհի 

տեսակներին: Դա կատարվում Է ուսուցման, ինչպես նաև սովորողների հետ հատուկ 

աշխատանքի՝ բնապահպանական միջոցառումների, ցուցահանդեսների, 

էքսկուրսիաների, ֆենոլոգիական դիտումննրի կազմակերպման միջոցով: Այստեղ 

անգնահատելի մեծ դեր ունի ուսուցիչը: Նա յուրաքանչյուր թեմայի վերաբերյալ դասը 

պետք Է հարստացնի համոզիչ փաստերով հաղորդի բնության պահպանության 

վերաբերյալ: 

Հանրակրթական դպրոցում ուսումնասիրվող բնագիտական դասընթացները 

օբյեկտիվ հնարավորություն են ստեղծում սովորողների էկոլոգիական մշակույթի 

ձևավորման համար: Տարրական դպրոցում դասավանդվող «Ես և շրջակա աշխարհը» 

ինտեգրված դասընթացը ներառում է բնության երևույթների, օրենքների և 

օրինաչափությունների, մարդու և բնության ներդաշնակ գոյատևման վերաբերյալ 

գիտելիքների համակարգ, որի յուրացումն անհրաժեշտ պայման է կրտսեր 

դպրոցականների էկոլոգիական աշխարհայացքի ձևավորման համար3: 

Մարդկային գործունեության համերկրային հետևանքները լի են էկոլոգիական 

ճգնաժամերով և աղետներով: Ամբողջությամբ վերցրած՝ մարդը ներկայումս իր 

կարիքների համար օգտացործում է էկոհամակարգերի կենսազանգվածի 10% և դրան 

զուգահեռ ոչնչացնում է ևս 30%-ը, որը հանգեցնում է էկոլոգիական ճգնաժամերի: 

Բնական տարերային երևույթների ազդեցության տակ (կլիմայի փոփոխություն, 

ջրհեղեղներ, երաշտ, երկրաշարժեր, ցունամի) կենսոլորտում էկոլոգիական 

                                                             
3
 Ասատրյան Լ., Կարապետյան Ն., «Ես և շրջակա աշխարհը» ինտեգրված դասընթացի դասավանդման մեթոդիկա, Ե., 2016, 
էջ 64-65: 

հավասարակշռության խախտման հետևանքով տեղի է ունենում էկոլոգիական 

համակարգերի ոչնչացում4: 

Ժամանակակից էկոլոգիական ճգնաժամի հատկանիշներն են համարվում՝  

ա) կենսոլորտի վտանգավոր աղտոտում,  

բ) էներգետիկ պաշարների սպառում,  

գ) տեսակային բազմազանության կրճատում5:  

Այն, որ ժամանակակից էկոլոգիական ճգնաժամը համարվում է 

գիտատեխնիկական հեղափոխության հակառակ երեսը, հաստատում են այն 

փաստերը, որ Երկրի վրա առաջացել են հզոր էկոլոգիական աղետներ: 

21-րդ դարի էկոլոգիան ուսմունք է մարդկության գոյատևման և կայուն 

զարգացման ուղիների մասինֈ Պետք է գիտակցել, որ մարդն իր շարունակական 

գոյության համար կախված է այն միջավայրի բարվոք վիճակից, որտեղ ինքը ծագել ու 

զարգացել է, որ այսօր այդ միջավայրի կենսաքիմիական փոփոխությունները կարող 

են մահացու լինել նրա համար6: 

Հաշվի առնելով վերը նշված երևությները, ինչպես նկատում ենք, էկոլոգիական 

կրթությունը կարևոր նշանակություն ունի ոչ միայն երեխաների համար, այլև 

շրջակա միջավայրի, որը պայմանավորված է հետագա սերունդի ճիշտ 

վերաբերմունքով շրջակա միջավայրի նկատմամբ: Այս ամենի հետ դպրոցում 

աշակերտները ծանոթանում են դեռև տարրական դասարրաններում «Ես և շրջակա 

աշխարհը» առարկայի դասաժամերին: 

Տարրական դպրոցի շրջանավարտը պետք է տարրական պատկերացում 

ունենա կենդանի և անկենդան մարմիննեերի առանձնահատկությունների, մարդու և 

շրջակա միջավայրի փոխազդեցությունների, շարժման, ջերմության, լույսի, ձայնի 

մասին, ճանաչի իր շրջապատում տարածված կենդանիները, բույսերն ու սնկերը7: 

                                                             
4
 Марковская М. М. Участок природы в детском саду. М., 1984, с. 21. 

5
 Գ. Բաբայան, Էկոլ ոգիական դաստիարակության իրավիճակը հանրակրթական համակարգում, Հոդված, Բնական 
գիտությ ուններ, Եր., 2018, էջ 166: 
6 Հովհաննիսյան Ա., Ամիրխանյան Ա. Փոքրիկ բնասեր: Երևան, 1999 , էջ 17 
7
 Ասատրյան Լ., Կարապետյան Ն., «Ես և շրջակա աշխարհը» ինտեգրված դասընթացի դասավանդման մեթոդիկա, Ե., 2016, 
էջ 71: 

«Էկոլոգիական գիտակցություն» տերմինն ավանդաբար նշանակում է «մարդ-

բնություն» համակարգում, բնության ներսում փոխադարձ կապերի բարելավում, 

բնության նկատմամբ գոյություն ունեցող վերաբերմունքի բարելավում, ինչպես նաև 

տեխնոլոգիայի և ռազմավարության գիտակցական մոտեցում, վերը նշված բոլոր 

պատկերացումների ամբողջություն8: «Էկոլոգիական գիտակցության» ձևավորումը 

հիմնականում իրականացվում է աճող սերնդի կրթադաստիրակչական 

աշխատանքում, ըստ կրթական համակարգի տարբեր օղակների: Էկոլոգիական 

գիտելիքների ձևավորման չափանիշներն են կենդանական, բուսական և անկենդան 

աշխարհի մասին տեղեկությունները: 

Ժամանակը պահանջում է իրականացնել համալիր դաստիարակություն: Դա 

նշանակում է իրականացնել դաստիարակություն ընդհանուր համակարգի բոլոր 

բաղադրամասերի՝ մտավոր, բարոյական, աշխատանքային, գեղագիտական, 

տնտեսագիտական, էկոլոգիական դաստիարակության առումով9: 

Շատ կարևոր է էկոլոգիական դաստիարակությունը դպրոցում: Սովորողները 

պետք է լուծեն ոչ թե գլոբալ էկոհարցեր, այլ հիմնահարցեր, որոնք վերաբերվում է 

իրենց շրջապատին: Պետք է կարողանան տեսնել, գնահատել, կանխել իրենց 

շրջապատում տեղի ունեցող բնապահպանական խախտումները, հմտությունները 

փոխանցել ընտանիքի անդամներին և ընկերներին: Բնապահպանական կրթությունը 

ոչ միայն գիտելիքների ձևավորում է, այլև գործնական կարողությունների 

զարգացում: 

Էկոլոգիական դաստիարակությունը էկոլոգիական կուլտուրայի հիմքն ու 

անբաժանելի մասն է, շրջակա միջավայրի նկատմամբ բարոյագիտակցական 

վերաբերմունքի մակարդակի բարձրացմանը նպատակաուղղված անընդմեջ, 

համակարգված գործընթաց, որը հնարավորություն է տալիս քաղաքացիներին ձեռք 

բերել գիտելիքներ և կարողություններ, ձևավորել հմտություններ և բացահայտել 

ունակություններ, դրսևորել բարոյական չափանիշներ և վարքագիծ՝ բնության հետ 

փոխներգործության ընթացքում: 

                                                             
8
 Հովհաննիսյան Ա., Ամիրխանյան Ա. Փոքրիկ բնասեր: Երևան, 1999 , էջ 17 

9 Ասատրյան Լ. Թ., Սարգսյան Ա. Ա. Երեխանների էկոլ ոգիական կրթության տեսությ ուն: Եր., 2005, էջ 24: 

Պետք է ասել, որ էկալոգիան սերտ կապված է բնության հետ: Եթե 

ամենաընդհանուր ձևով ներկայացնենք այդ երկու գիտությունների կապը, ապա   

պետք է ընդունենք, որ բնության պահպանությունը իրառական էկոլոգիայի մի 

բնագավառ է10: 

Էկոլոգիան, բնապահպանական պատկերացումները կենդանի և անկենդան 

բնության օբյեկտների ու երևույթների մասին տարական բնութագրեր են՝ արտաքին 

հատկանիշները, կյանքի զարգացման պայմանները, միջավայրի հարմարումը և այլն: 

Չնայած այն հանգամանքին, որ «Ես և շրջական աշխարհը» ինտեգրված դասընթացի 

բովանդակության մեջ առկա են որոշակի աստղագիտական տեղեկություններ, 

այնուամենայնիվ դրանք դիտարկվում են որպես երկրագիտական պատկերացումներ: 

Տարական դպրոցում սովորողները ծանոթանում են ֆիզիկական երևույթներին՝ 

շարժում, էլեկտրականություն, որոշակի պատկերացումներ են կազմում 

մարմինների, մասնիկների, նյութերի բազմազանության, ջերմաստիջանի 

փոփոխության մասին: 

Տարրական դպրոցում էկոլոգիական կրթության արդյունավետ իրականացման 

գործում անհրաժեշտ է դիտարկել այդ գործընթացի փուլերը: Այդ առումով 

կարևորվում է կառուցվածքային երկու հիմնական բաղադրիչ՝ շրջակա աշխարհի 

ճանաչում (արտաքին աշխարհ) և ինքնաճանաչում (ներաշխարհ)11: 

Շրջակա միջավայրի, բնության երևույթների ճանաչողական գործընթացն 

սկսվում է առարկայական որոշակի հասկացությունների ոլորտ նրա օբյեկտների և 

երևույթների փոխանցմամբ: Այդ գործընթացում ձևավորվում են համեմատելու, 

վերլուծելու, համադրելու, դասակարգելու, ընդհանրացնելու, վերացարկելու 

կարողությունները: 

Հաջորդ փուլը հասկացությունների կարգադասության իրականացումն է, որի 

արդյունքում ձևավորվում են այն անհրաժեշտ հասկացությունները, որոնք իրենց 

հերթին էկոլոգիական բազմակողմանի գիտելիքների հիմք են դառնում: Էկոլոգիական 

                                                             
10 Լ. Մել քումյան, Էկոլ ոգիայ ի հիմունքներ, Եր., 2008, էջ 14: 

կրթության բովանդակության յուրացմանը զուգընթաց շարունակվում 

ենսովորողների էկոլոգիական գործունեության և էկոլոգիական վարքի ձևավորմանը 

միտված աշխատանքները: Այս բազմաբաղադրիչ գործընթացում հատուկ 

ուշադրություն պետք է դարձնել սովորողների էկոլոգիական գիտակցության 

ձևավորմանը, որն իրականացվում է մի քանի փուլերով՝ հոգեկան որոշ 

գործընթացներից ընթանալով դեպի էկոլոգիական հիշողություն, էկոլոգիական 

մտածողություն, ընկալում, երևակայություն և այլն: Այս գործընէացի 

վերջնարդյունքում բնաճանաչողական հետաքրքրություների, բնապահպանական, 

վերարտադրողական ակտիվության, ապա էկոլոգիական մշակույթի ձևավորման 

մակարդակի ախտորոշումն է12: 

Դպրոցում կրտսեր դպրոցականի էկոլոգիական կրթության նպատակը կրտսեր 

դպրոցականի մտածողության նախնական հիմունքների ձևավորումն է: Դա պարզ 

գիտելիքների, բնության օրենքների, էկոլոգիական հասկացությունների, բնության մեջ 

տեղի գիտակցմամբ, բնության նկատմամբ պատասխանատու վերաբերմունքի, 

էկոլոգիական գործունեության հմտությունների ձևավորման գործընթացն է: 

Հատկապես էկոլոգիական մշակույթի ձևավորում, երեխայի վարքում բնության հետ 

գիտակցված հարաբերությունների որոշակի մակարդակի ձևավորում, կյանքում իր 

դերի նկատմամբ գիտակցված վերաբերմունքի մշակումը, երեխայի մեջ բնության 

պահպանման, բարելավման, զարգացման անհրաժեշտության գիտակցման 

դաստիարակումը, էկոլոգիական գիտակցության դրդապատճառային հիմքերի 

ձևավորումը, երեխայի մեջ իր գոյության կենսամիջավայրի նկատմամբ վստահության 

զարգացումը, կենդանի և անկենդան բնության տարբերությունների վերաբերյալ 

տարրական գիտելիքների, նրանց վերաձևավորման հարցում մտավոր և ֆիզիկական 

աշխատանքի դերի մասին պատկերացումների ձևավորումը, վայրի բնության հետ 

մարդու խելամիտ փոխհարաբերության, և մարդու ստեղծարար աշխատանքի և 

մտավոր ստեղծագործության կարողությունների ձևավորումը, արժեքային 

դիրքորոշման ձևավորումը հիմք են հանդիսանում երեխաների՝ մարդու 

իրավունքների և պարտականությունների հետևողական ուսուցման համար:                                                          

 Կրտսեր դպրոցականների էկոլոգիական մշակույթի ձևավորման գործում 

էապես կարևորվում է «Ես և շրջակա աշխարհը» ինտեգրված դասընթացի դերն ու 

նշանակությունը, քանի որ ժամանակակից մարդուն կենսականորեն անհրաժեշտ է ոչ 

միայն գիտելիքներ ունենալ մաթեմատիկայի, ֆիզիկայի, պատմության և այլ 

բնագավառների վերաբերյալ, այլ գիտակցել էկոլոգիական գիտելիքների, 

էկոհամակարգերի և մարդու ներդաշնակ գործունեության անհրաժեշտությունը 

համամոլորակային էկոլոգիական ճգնաժամերը կանխելու գործում: Երեխան որքան 

շուտ ծանոթանա էկոլոգիական հիմնական հասկացություններին, գաղափարներին, 

այնքնա ճիշտ կձևավորվի նրա հարաբերությունները շրջակա բնական և 

հասարակական միջավայրի հետ: 

Տարրական դասարաններում էկոլոգիական կրթության խնդիրներն են. 

1. Կրթության ոլորտում՝ սովորողների ծանոթացում էկոլոգիական գիտելիքների 

հիմունքներին, էկոլոգիական սկզբնական հասկացությունների յուրացում: 

 Ուսուցման գործընթացի իրականացման ռազմարավարության որոշում 

և կրթության այդ աստիճանում էկոլոգիական կրթության ու 

դաստիարակության հնարավորությունների բացահայտում: 

 Էկոլոգիական կրթության բովանդակության իրականացման համար 

կրթական բարենպաստ միջավայրի և պայմանների ստեղծում, 

տեխնոլոգիական հագեցվածության, անհրաժեշտ նյութատեխնիկական 

բազայի ապահովում, փոխգործակցող սյուբեկտների գործունեության 

համար փոխգործակցության վերահսկման և գնահատման 

չափանիշների որոշումը: 

2. Դրդապատճառային ոլորտում՝ էկոլոգիական բովանդակությամբ 

առարկաների նկատմամբ սովորողների հետաքրքրության, պահանջմունքների 

բավարարում, էկոլոգիական գիտելիքների համակարգի ձևավորում: 

Էկոլոգիական կրթության կարևորագույն սկզբունքներն են. 

1) Հաջորդականության՝ բության, աշխարհի, մարդու, էկոլոգիական պարզագույն 

հասկացությունների վերաբերյալ գիտելիքների անցում դեպի ավելի բարդ ու 

համապարփակ: 

2) Ինտեգրացման՝ էկոլոգիական տարրական, պարզագույն գիտելիքների 

համադրում այլ բնագավառների գիտելիքներին (մաթեմատիկա, կերպարվեստ 

և այլն): 

3) Անընդհատության՝ էկոլոգիական կրթության իրականացում կրթության բոլոր 

մակարդակներում՝ նախադպրոցականից մինչև բարձրագույն կրթություն: 

Էկոլոգիական գործընթացը կարող է ներառել հենքային դասընթացը, 

նախասիրական, արտաուսումնական պարապմունքները և այլն13: 

Կրտսեր դպրոցականների էկոլոգիական կրթության արդյունավետ 

իրականացման համար կարևոր է տեխնոլոգիական համալիրի մշակումը: 

Դիդակտիկական համակարգի կառուցվածքային բաղադրիչների նպատակային և 

տրամաբանական համադրումն ակնկալում է «Ես և շրջակա աշխարհը» ինտեգրված 

դասընթացի բովանդակության գիտակցական յուրացում: Ժամանակակից 

մանկավարժական տեղնոլոգիաների կիրառումը, ուսուցման կազմակերպման ձևերի 

և միջոցների համադրումը, միջառարկայական կապերի ապահովումը կնպաստեն 

կրտսեր դպրոցականների էկոլոգիական աշխարհայացքի ձևավորմանը:  

ԵԶՐԱԿԱՑՈՒԹՅՈՒՆՆԵՐ 

 

 Էկոլոգիական կրթության արդյունքում երեխաների մեջ ձևավորվում են 

տարրական պատկերացումներ բնության մեջ գոյություն ունեցող կապերի մասին, և 

այդ պատկերացումների հիման վրա զարգանում են նրանց կողմից իրենց 

գործողությունների կանխատեսման կարողությունները: Երեխայի էկոլոգիական 

գիտելիքները դառնում են շրջակա միջավայրի պահպանմանն ուղղված երեխային 

հասանելի գործունեության դրդապատճառների ձևավորման հիմքը: 

Պետք է արձանագրել նաև, որ էկոլոգիական գիտակցության ձևավորման 

գործընթացում մեծ ներդրում պետք է ունենան ոչ միայն կենսաբանական ցիկլի 

առարկաներ դասավանդողները, այլև հանրակրթական տարբեր օղակների 

ուսումնառության մեջ ընդգրկված բոլոր առարկաններ դասավանդողները: 

Նպատակահարմար է, որ էկոլոգիայի հիմունքներ պարտադիր լինի հումանիտար և 

բնագիտական առարկանները դասավանդող մասնագետների համար: 

Սովորողները պետք է էկոլոգիական տեսանկյունից ունենան ոչ թե որոշակի, 

այլ կայուն գիտելիքներ անկենդան, կենդանական, բուսական աշխարհի և տարվա 

եղանակների մասին: Սա է մեր շրջապատը, գոյության պայմանները հիմնավորող 

բաղադրամասերը և այս բաղադրամասերից որևէ մեկի աննշան փոփոխությունը, 

տարիների ընթացքում առաջ է բերում էկոլոգիական լուրջ փոփոխություններ, 

որոնցից մեծ մասը՝ անդառնալի: 

